
  

 

ᐱᕙᓪᓕᐊᔪᖅ ᓄᐃᑕᖅ                                                                                      

ᓄᐃᑕᐅᑦᓴᐅᑎᒋᒋᐊᓕᒃ 

 

ᓄᑖᖅ NPS ᑕᕐᓴᖓ ᓇᓗᓇᐃᒃᑯᑕᐅᕗᖅ ᖃᓂᑕᖃᓕᐅᒥᓂᕐᒥᒃ ᓄᓇᓕᓐᓂᒃ  

ᑰᒃᔪᐊᖅ, ᓅᕕᒻᐱᕆ 16, 2021- ᓄᓇᕕᒻᒥ ᐳᓖᓰᑦ ᐱᒍᑦᔨᔨᖏᑦ ᐅᐱᒍᓱᒃᑯᑦ ᓄᐃᑦᓯᒋᐊᒥᒃ ᓄᑖᒥᑦ ᑕᕐᓴᑖᕐᖃᒥᕐᒥᓂᒃ 

ᓄᓇᕕᒻᒥᐅᓄᑦ, ᑭᒡᒐᑐᑦᓯᐊᓂᕐᓴᒥᒃ ᑐᕌᕐᑕᒥᓂᒃ ᓴᐳᑦᔨᓂᕐᒥᒃ ᓄᓇᓕᑦᑎᓂ.  ᐅᒃᐱᒃ ᒫᓐᓇ ᐱᒋᐊᕐᓗᒍ ᑕᕐᓴᕆᔭᐅᓚᖓᓯᕗᖅ 

ᓄᓇᕕᒻᒥ ᐳᓖᓰᑦ ᐱᒍᑦᔨᔨᖏᓐᓄᑦ.  

ᓄᐃᑕᐅᓕᕐᓂᕋᒥᓂᑦ 1996ᒥ, NPS ᐊᓯᑦᔨᒋᐊᕐᓯᒪᕗᖅ ᓄᑕᖑᓂᕐᓴᒧᑦ ᐊᒻᒪᓗ ᑲᔪᓯᑦᓯᐊᓂᕐᓴᒧᑦ ᐳᓖᓰᑦ ᐱᒍᑦᔨᓂᖓᓂᒃ 

ᑐᖕᖓᓯᐊᓪᓚᕆᑦᑐᒥᒃ ᐱᒻᒪᕆᐅᑎᑕᕐᓂᒃ ᓄᓇᓕᓐᓄᑦ ᐱᒍᑦᔨᔭᒥᓄᑦ.  ᐅᒃᐱᒃ ᓈᒻᒪᓈᕐᓂᓴᒥᒃ ᓇᓗᓇᐃᕐᓯᕗᖅ ᖃᓄᐃᑦᑑᓂᖓᓂᒃ 

ᐊᒻᒪᓗ ᖃᓄᐃᓘᕐᓂᖓᓂᒃ ᐳᓃᓰᑦ ᐱᒍᑦᔨᓂᖓᓂᒃ ᑐᓂᒪᑦᓯᐊᑐᒥᒃ ᐱᒍᑦᔨᓂᕐᒥᒃ ᓴᐳᑦᔨᓯᒪᓂᕐᒥᓗ ᓄᓇᕕᒻᒥᐅᓄᑦ.    

ᓄᓇᕕᒻᒥᐅᓕᒫᑦ ᖃᐅᔨᒪᕗᑦ ᐅᒃᐱᒃ (snowy owl) ᓂᕆᓲᖑᒻᒪᑦ ᐊᕕᖕᖓᓂᒃ, ᖁᐱᕐᕈᓂᒃ ᐅᓗᕆᐊᓇᕐᑐᓂᒃ  ᐊᒻᒪᓗ ᐊᓯᖏᓐᓂᒃ 

ᖁᐱᕐᕈᓂᒃ ᐅᕝᕙᓘᓐᓃᑦ ᑎᕆᐊᓂᒃ, ᐋᓐᓂᐊᓂᒃ ᐃᕐᐸᑎᑦᓯᓲᓂᒃ.   ᑕᐃᒪᐃᒻᒪᑦ ᐊᖏᕐᓯᒪᕗᖅ ᓴᐳᒻᒥᓯᒪᓂᕐᒥᒃ 

ᐃᑉᐱᒍᓱᖏᓐᓇᓕᒫᕐᓱᓂ ᐱᐅᓯᒋᐊᕐᑎᓯᔪᒥᒃ ᐃᓅᓯᖏᓐᓂᒃ ᓄᓇᒥ ᓄᓇᓯᒪᔪᑦ.  ᑕᒪᓐᓇ ᐱᓪᓗᒍ, ᑐᓂᔭᐅᒪᕗᖅ ᑕᑯᒍᓐᓇᓂᕐᒥᒃ 

ᑐᑭᓯᐊᑦᓱᓂ ᐃᓄᓐᓂᒃ ᐊᒻᒪᓗ ᑭᓪᓕᓯᓂᐊᕈᓐᓇᓂᕐᒥᒃ.  ᑖᓐᓇ ᑎᒻᒥᐊᖅ ᑎᓕᓯᕗᖅ ᐃᑉᐱᒋᔭᐅᓂᕐᒥᒃ ᐊᑐᕐᓂᖃᑦᓯᐊᓂᑯᒥᓄᑦ, 

ᐱᒻᒪᕆᐅᓂᕐᒥᓄᑦ, ᖃᓄᐃᓪᓗᐊᑑᓂᕐᒥᓄᑦ, ᐊᒻᒪᓗ ᑕᑉᐱᓯᐊᕐᓂᒥᓄᑦ ᑐᓵᑦᓯᐊᓂᕐᒥᓄᒻᓗ.  ᑖᒃᑰᓇ ᓇᓗᓇᐃᒃᑯᑕᒃᑯᑦ, ᓄᓇᕕᒻᒥ 

ᐳᓖᓰᑦ ᐱᒍᑦᔨᔨᖏᑦ ᐅᑎᕐᑎᓯᒋᐊᓪᓚᖁᖅ ᐊᖏᕐᓯᒪᐅᑎᒥᓂᒃ ᐱᒻᒪᕆᐅᓂᖏᓐᓄᑦ ᓴᐳᑦᔨᓯᒪᓂᐅᑉ, ᐃᓚᐅᓂᕐᒥᓄᑦ, ᐊᓯᒥᓂᒃ 

ᐃᓱᒫᓗᓐᓂᒥᓄᑦ, ᑲᒪᑦᓯᐊᓂᕐᒥᓄᑦ, ᐱᐅᔫᓂᕐᒥᓄᑦ ᐊᒻᒪᓗ ᐃᑉᐱᒍᓱᑦᓯᐊᓂᕐᒥᓄᑦ. 

ᓄᓇᕕᒻᒥ ᐳᓖᓰᑦ ᐱᒍᑦᔨᔨᖏᑦ ᖃᐅᔨᑎᑦᓯᕙᓪᓕᐊᓚᖓᕗᑦ ᑕᕐᓴᑖᕐᖃᒥᕐᒥᓂᒃ ᑕᕐᕿᓂ ᖃᐃᔪᓂ.  ᑕᑯᑦᓴᐅᓴᐅᑎᒋᓛᓕᕐᖁᖅ 

ᓇᓗᓇᐃᒃᑯᑕᖅ ᐳᓖᓰᑦ ᐊᓐᓄᕌᖏᓐᓂ ᐊᒻᒪᓗ NPS ᖃᕆᑕᐅᔭᒃᑯᑦ ᐱᑐᑦᓯᒪᐅᑎᖓᑕ ᓄᓇᕐᔪᐊᓕᒫᒧᑦ ᐃᓂᖓᓂ.  ᑭᖑᓂᖓᒍᑦ 

ᓄᐃᓛᕐᒥᓱᓂ ᐳᓖᓰᑦ ᓄᓇᒃᑰᔫᖏᓐᓂ ᐊᓪᓚᕕᖏᑦᑕᓗ ᓴᓂᐊᓃᑦᑐᓂ ᓭᒻᒪᑎᖏᓐᓂ.  

ᑖᑦᓱᒧᖓ ᓄᑖᒧᑦ ᑕᕐᓴᒧᑦ, ᓄᓇᕕᒻᒥ ᐳᓖᓰᑦ ᐱᒍᑦᔨᔨᖏᑦ ᕿᓂᕐᖁᑦ ᓄᐃᑕᑎᑦᓯᓂᕐᒥᒃ ᓈᒻᒪᓯᐊᕐᓂᓴᒥᒃ ᑭᓇᐅᓂᕐᒥᓂᒃ 

ᐱᒻᒪᕆᒻᒥᒃ ᖃᓄᐃᓘᕐᑎᐅᓂᕐᒥᓂᒃ ᓄᓇᓕᓐᓄᑦ ᑭᒡᒐᑐᕐᑕᒥᓄᑦ ᐊᒻᒪᓗ ᐃᓄᓐᓄᑦ ᓴᐳᒻᒥᔭᒥᓄᑦ.  

 

ᑐᑭᓯᒋᐊᓪᓛᕈᒪᒍᕕᑦ: ᑐᓴᕈᑎᓕᕆᔩᑦ ᐱᓇᓱᕝᕕᖓ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ  

media@krg.ca 

The Nunavik Police Service (NPS) was created by the Kativik Regional Government in 1996 with the 

participation of the Solicitor General of Canada and the Ministère de la Sécurité publique du Québec 

(public security) to maintain peace, order and public safety in Nunavik. The NPS has police detachments 

in all 14 communities. The mission of the NPS and each of its members pursuant to the Police Act 

is to maintain peace, order and public security; to prevent and repress crime and offences under the 

law and municipal by-laws in the Kativik Region; as well as to apprehend offenders.  

